
Legns per 1935

Legn 1

In vitg dat ei en il Grischun
Al pei de biaras pézzas;
Vul bandunar Ti il cantun,
Tras quel tes pass fors'drezzas.
Pertgei maneivel schai quei liug
Dad autras bialas tiaras,
Nu'ch'il sulegl cun auter fiug
Carschenta bialas jarvasl

In consonant el num dil vitg
Ti lais sulet d'impunder
Lu sesmerveglias ti zun fetg
Giud quei, che vegn ordlunder.
Gl'ei enzatgei che plai a ti,
Ch'a nus dat nova veta;
Gie, — quei vulan quels tudi
Als quais la seit fa gretta.

Legn 2

Cun „T" savens mei drovan,
Nomads, armadas, catschadurs
Cun „S" da mei seservan,
Pisturs, signurs e purs.
In „M" davon, ed jeu pilver adina
Sun tier las femnas finadina. — —

Legn 3

Jeu sun alva, jeu sun nera,
Sun er'grischa aunc d'anflar,
Mei, dal' alva tochen sera
Franc caschun has d' observar.

E perquei che sun schi fina,
San ins mei er'estimar:
De mei prender ins festina
Senza mei gnanc domandar.

Cun taglioms ins mei tractescha,
Per beinspert mei battegiar;
E, — sco ei gie secapescha,
Spert silsuenter er'duvrar.

Instruments biars che semovan
Per dil tut mei domignar,
Tochen quels tuts che mei drovan,
San de mei seprofitar. 1

Quei, che mei il pli tormenta,
Ei, — sco guess ti sas capir,
Che miu bien patrun daventa
Nius, — cu auters stoi vestgir.

Legn 4
Dudisch combrettas e dudisch dunschalettas
Scadina che seglia e saulta
E buc ina che vesa l'autra.

NB. Per gestas sligiaziuns dils legns metta 1' ediziun dil „Glogn" 30 exemplars dil „Glogn
1936" en disposiziun. Entochen ils 15 de mars ston las sligiaziuns esser tarmessas en.

Lur nums vegnan a vegnir publicai en la proxima annada.

Cedel de tagliar giti
e tarmetter cun las sligiaziuns all'expediziun dil „Glogn", Glion.

